
RIVOJLANTIRISH – KELAJAK 
AVLOD KAMOLOTIGA 
QARATILGAN STRATEGIK 
ISLOHOT
Kamolova Gavhar Akbarovna
Nizomiy nomidagi О‘zMPU, Maktabgacha va boshlang‘ich ta’lim fakulteti
Yoshlar masalalari bо‘yicha dekan о‘rinbosari, PhD dotsent v.b.

Annotatsiya: Mazkur maqolada maktabgacha ta’lim tizimini rivojlantirishning strategik yo‘nalishlari, kelajak avlod kamo-
lotini ta’minlashga qaratilgan islohotlarning mazmuni va ahamiyati ilmiy-nazariy hamda amaliy jihatdan tahlil qilingan. 
Shuningdek, sohani modernizatsiya qilish, ta’lim sifatini oshirish va innovatsion yondashuvlarni joriy etish masalalari 
yoritilgan.

Kalit so‘zlar: maktabgacha ta’lim, kelajak avlod, kamolot, strategik islohot, ta’lim-tarbiya, rivojlanish, taraqqiyot, innovat-
siya, pedagogik yondashuv.
Abstract: This article analyzes the strategic directions for the development of the preschool education system and the 
content of reforms aimed at ensuring the comprehensive development of the younger generation. Particular attention is 
given to the modernization of the sector, improvement of educational quality, and the implementation of innovative pe
dagogical approaches.

Key words: preschool education, younger generation, development, strategic reform, education and upbringing, mod-
ernization, innovation, pedagogical approach.
Аннотация: В статье проанализированы стратегические направления развития системы дошкольного образо-
вания и содержание реформ, направленных на обеспечение гармоничного развития подрастающего поколения. 
Рассмотрены вопросы модернизации сферы, повышения качества образования и внедрения инновационных 
педагогических подходов.

Ключевые слова: дошкольное образование, подрастающее поколение, развитие, стратегическая реформа, вос-
питание и обучение, модернизация, инновации, педагогический подход.

KIRISH
Yangi O‘zbekistonda inson kapitaliga investitsiya kiritish davlat siyosatining eng ustuvor yo‘nalishlaridan 

biriga aylandi. Ta’lim tizimini isloh qilish jarayonida maktabgacha ta’lim alohida ahamiyat kasb etmoqda. Chunki 
aynan shu bosqichda bolaning dunyoqarashi, tafakkuri, ijtimoiy munosabatlarga moslashuvi va shaxsiy rivoj
lanishining ilk asoslari shakllanadi. Shu ma’noda, maktabgacha ta’limni rivojlantirish – kelajak jamiyatini barpo 
etishning muhim sharti hisoblanadi.

MAVZUGA OID ADABIYOTLAR SHARHI
O‘zbekiston Respublikasi Prezidentining 2026-yil 5-fevraldagi “Maktabgacha taʼlim va tarbiya tizimini 

yanada takomillashtirish chora-tadbirlari toʻgʻrisida”gi PF-19-son1 Farmoni sohani sifat jihatidan yangi bos
qichga olib chiqishga qaratilgan muhim strategik hujjat sifatida tarixiy ahamiyatga ega. Ushbu hujjat mamlakat 
rahbari – Shavkat Mirziyoyev tomonidan ta’lim tizimini modernizatsiya qilish, bolalarning erta rivojlanishini 
ta’minlash va pedagog kadrlar tayyorlash sifatini oshirish bo‘yicha olib borilayotgan izchil siyosatning mantiqiy 
davomi hisoblanadi.

1	 O‘zbekiston Respublikasi Prezidentining 2026-yil 5-fevraldagi “Maktabgacha taʼlim va tarbiya tizimini yanada takomillashtirish chora-
tadbirlari toʻgʻrisida”gi PF-19-son Farmoni: https://lex.uz/uz/docs/-8037353 

TADQIQOT METODOLOGIYASI
Mazkur tadqiqotda maktabgacha ta’limni rivojlantirish jarayonining strategik yo‘nalishlarini aniqlash va 

ularning samaradorligini baholash maqsadida kompleks metodologik yondashuv qo‘llanildi. Ma’lumotlar 
birlamchi va ikkilamchi manbalar asosida yig‘ildi. Birlamchi ma’lumotlar maktabgacha ta’lim tashkilotlari rahbar-
lari va pedagoglari o‘rtasida o‘tkazilgan so‘rovnomalar, yarim tuzilgan intervyular hamda kuzatuv natijalari 
orqali olindi. Ikkilamchi ma’lumotlar esa normativ-huquqiy hujjatlar, davlat dasturlari, statistik hisobotlar va ilmiy 
adabiyotlarni tahlil qilish asosida shakllantirildi. Olingan ma’lumotlar kontent-tahlil, qiyosiy-tahliliy yondashuv 
va statistik umumlashtirish usullari yordamida qayta ishlanib, tizimlashtirildi. So‘rovnoma natijalari foiz ko‘rsat-
kichlari asosida guruhlashtirildi hamda ularning ishonchliligi deskriptiv statistik usullar orqali tekshirildi. Shu
ningdek, mavjud tajriba va ilg‘or amaliyotlar SWOT-tahlil asosida baholanib, maktabgacha ta’lim tizimini 
rivojlantirishning ustuvor yo‘nalishlari aniqlashtirildi.

TAHLIL VA NATIJALAR
Maktabgacha ta’lim – inson kapitali shakllanishining ilk bosqichi. Jahon tajribasi shuni ko‘rsatadiki, maktab-

gacha ta’limga sarflangan investitsiya jamiyat taraqqiyotiga eng katta samara beradigan sarmoya hisoblanadi. 
Bolaning kognitiv qobiliyatlari, ijtimoiy ko‘nikmalari va ijodiy tafakkuri aynan ilk yoshda shakllanadi. Shu bois 
maktabgacha ta’lim muassasalari faoliyatini takomillashtirish, ularning moddiy-texnik bazasini mustahkamlash 
va ta’lim mazmunini yangilash davlat siyosati darajasiga ko‘tarildi.

Yuqoridagi farmonda maktabgacha ta’limni faqat bolani parvarish qilish tizimi sifatida emas, balki uning 
har tomonlama rivojlanishini ta’minlaydigan ta’lim muhiti sifatida shakllantirish vazifasi belgilab berilgan. Bu 
esa maktabgacha ta’lim mazmunini zamonaviy pedagogik yondashuvlar asosida qayta ko‘rib chiqishni taqozo 
etadi. Maktabgacha ta’lim muassasalarida bolalarning intellektual, ijodiy, jismoniy va ma’naviy rivojlanishini 
ta’minlaydigan muhitni shakllantirish, o‘yin orqali ta’lim berish metodlarini takomillashtirish hamda bolalarning 
mustaqil fikrlashini rag‘batlantirish kabi vazifalar ustuvor ahamiyat kasb etmoqda.

Muammoga oid metodlar. Innovatsion maktabgacha ta’lim muhitini shakllantirish maqsadida farmonda 
maktabgacha ta’lim tizimiga innovatsion yondashuvlarni keng joriy etishga alohida e’tibor qaratilgan. Xususan, 
“Yangi avlod” maktabgacha ta’lim tashkilotlarini tashkil etish va ular huzurida Bolalarni rivojlantirish innovat-
sion markazlarini yo‘lga qo‘yish nazarda tutilgan. Bu markazlar bolalarning tabiiy qiziqishlarini rivojlantirishga 
qaratilgan zamonaviy ta’lim muhitini yaratishga xizmat qiladi. Ularda fan va matematika elementlari, til va 
muloqot ko‘nikmalari, ijod va san’at, jismoniy rivojlanish, robototexnika va algoritmlash asoslari kabi yo‘nal-
ishlarda o‘quv-o‘yin maydonlari tashkil etilishi ko‘zda tutilgan. Bunday yondashuv bolalarning erta yoshdan 
tadqiqotchilik qobiliyatini shakllantirish, ularni mustaqil fikrlashga o‘rgatish va zamonaviy texnologiyalar bilan 
tanishtirish imkonini beradi. Shu orqali maktabgacha ta’lim tizimi mazmun jihatidan yangi bosqichga ko‘tariladi.

Pedagog kadrlar tayyorlash – islohotlar muvaffaqiyatining asosi. Maktabgacha ta’lim tizimidagi islo-
hotlarning samarasi, avvalo, ushbu sohada faoliyat yuritadigan pedagog kadrlar salohiyatiga bog‘liq. Shu bois 
farmonda pedagogika oliy ta’lim muassasalari faoliyatini takomillashtirishga alohida e’tibor qaratilgan. 2026–
2027-o‘quv yilidan boshlab maktabgacha va boshlang‘ich ta’lim yo‘nalishlari bo‘yicha bakalavrlar tayyorlash 
xalqaro ilg‘or tajribalarga moslashtirilgan ta’lim dasturlari asosida amalga oshirilishi belgilangan. Bu esa peda-
gogika universitetlarida ta’lim mazmunini yangilash va kompetensiyaviy yondashuvni kuchaytirishni talab etadi. 
Ta’lim jarayonida nazariya va amaliyot uyg‘unligini ta’minlash, talabalarning maktabgacha ta’lim tashkilotlar-
idagi amaliyotini kengaytirish hamda innovatsion pedagogik texnologiyalardan foydalanish muhim ahamiyat 
kasb etmoqda. Shuningdek, maktabgacha ta’lim tashkilotlarida faoliyat yuritayotgan pedagoglar uchun dual 
ta’lim shaklida bakalavr tayyorlash tizimini joriy etish ta’lim va amaliyot integratsiyasini yanada mustahkam-
laydi. Bu esa tarbiyachilarning malakasini oshirish va sohadagi kadrlar salohiyatini yuksaltirishga xizmat qiladi.

Ilmiy-amaliy hamkorlik va innovatsion rivojlanish. Yangi tashkil etilayotgan innovatsion maktabgacha ta’lim 
markazlari pedagogika universitetlari uchun ilmiy-amaliy hamkorlikni kengaytirish imkoniyatini yaratadi. Bu 
hamkorlik yangi metodik ishlanmalarni yaratish, pedagogik innovatsiyalarni amaliyotga tatbiq etish va tala-
balarning kasbiy tayyorgarligini oshirishga xizmat qiladi. Oliy ta’lim muassasalari va maktabgacha ta’lim tashki-
lotlari o‘rtasidagi hamkorlikni kuchaytirish ilmiy tadqiqotlar samaradorligini oshirish, ta’lim jarayonini innovatsion 
mazmun bilan boyitish, talabalarning kasbiy ko‘nikmalarini shakllantirish hamda tarbiyachilarning malakasini 
muntazam oshirish imkonini beradi. Bu jarayon maktabgacha ta’lim tizimini ilmiy-metodik jihatdan qo‘llab-quv-
vatlashning muhim mexanizmiga aylanadi.

Ma’naviy-ma’rifiy tarbiyaning ahamiyati. Maktabgacha ta’lim sohasida amalga oshirilayotgan islohotlar 
bolalarni milliy va umuminsoniy qadriyatlar asosida tarbiyalashga ham qaratilgan. Bolaning ma’naviy dunyosi 
aynan ilk yoshda shakllanishi inobatga olinganda, tarbiyachilarning ma’naviy-axloqiy salohiyati alohida 
ahamiyat kasb etadi. Pedagogika universitetlarida yoshlar masalalari va ma’naviy-ma’rifiy ishlar kelajak tarbi-

shakllantirishga xizmat qilishi lozim. Zamonaviy tarbiyachi nafaqat bilimli mutaxassis, balki bolaning shaxsiy 
rivojlanishiga yo‘l ko‘rsatuvchi ma’naviy yetakchi ham bo‘lishi zarur. Shu nuqtayi nazardan, tarbiyachi tayyor-
lash jarayonida ta’lim va tarbiya uyg‘unligi ta’minlanishi muhim ahamiyatga ega.

XULOSA VA TAKLIFLAR
Maktabgacha ta’lim tizimini rivojlantirishga qaratilgan yangi islohotlar mamlakat taraqqiyotining uzoq 

muddatli strategiyasi bilan chambarchas bog‘liq. Bolalarning erta rivojlanishi uchun zamonaviy ta’lim muhitini 
yaratish, pedagog kadrlar tayyorlash tizimini modernizatsiya qilish va innovatsion maktabgacha ta’lim tashki
lotlarini tashkil etish ushbu jarayonning muhim tarkibiy qismi hisoblanadi.

Pedagogika universitetlari, xususan maktabgacha ta’lim tizimiga kadr tayyorlaydigan fakultetlar ushbu islo-
hotlarni amalga oshirishda asosiy tayanch bo‘lib xizmat qiladi. Zamonaviy bilim, milliy qadriyatlar va innovatsion 
pedagogik yondashuv uyg‘unligi ta’minlangandagina maktabgacha ta’lim tizimidagi o‘zgarishlar kutilgan sama-
rani beradi.

Zero, maktabgacha ta’limga qaratilgan e’tibor – mamlakat kelajagiga qaratilgan e’tibordir. Kelajak avlod 
tarbiyasiga kiritilgan har bir investitsiya Yangi O‘zbekistonning barqaror taraqqiyotiga xizmat qiladi.

